
Theko ya Phetiso: Dikadimo tse pakeng tsa Dihlopha  
 
Tshwane, 17 PHEREKGONG 2023 - Ditshebeletso tsa Lekgetho tsa Afrika Borwa 

(SARS) kajeno di ntshitse tlhaloso e bitswang “DETERMINATION OF THE TAXABLE 

INCOME OF CERTAIN PERSONS FROM INTERNATIONAL TRANSACTIONS: 

INTRA-GROUP LOANS” e fanang ka tataiso ya ka moo SARS e tlang ho sebetsa ka 

teng motheo wa ditheko bakeng sa dikadimo tse pakeng tsa dihlopha (intra-group 

loans). Tlhaloso ena e boela e fana ka tataiso ya ditlamorao tsa molefalekgetho ebang 

bokaalo ba sekoloto, ditjeo tsa sekoloto kapa tsena ka bobedi ba tsona di sa 

ikamahanye le motheo o behilweng.  

 

Theko ya phetiso ka bobatsi ke theko eo ka yona dithoto kapa ditshebeletso di 

fapanyetsanwang ka teng pakeng tsa mekga. Theko ya phetiso ka boyona ha se taba 

e mpe kapa e ntle, empa e le e hlokehang ka lebaka la phapanyetsano e teng pakeng 

tsa mekga. Ho ho tluwa ho tsa lekgetho, theko ya phetiso e ba hlobaboroko moo 

mekga e sebedisang sena hampe ho fihlella sephetho seo e se batlang sa lekgetho. 

Sena se hlobaetsa haholo ha ho tluwa ho ditransekshene tse etsahalang meeding 

pakeng tsa mekga e amanang ka ha ho le bonolo ho sebedisa theko hampe le ho nka 

monyetla wa mabatowa a fapaneng a tsa lekgetho. Sena hangata se etsa hore 

mabatowa a tsa lekgetho a se fumane lekgetho leo ka tshwanelo a lokelang ho le 

fumana.  

 

Molao wa Lekgetho la Lekeno o na le karolo ya 31 e hlokang hore theko ya phetiso 

ya ditransekshene tse itseng tsa matjhaba pakeng tsa batho ba amanang kapa 

dikgwebo tse amanang hore di ikamahanye le motheo o behilweng nakong eo ho 

sebetswang kuno e lokelang ho lefiswa lekgetho. O boela o hlalosa ditlamorao tsa 

lekgetho ebang theko e sa ikamahanye le motheo ona o behilweng. Mokgwa ona wa 

theko e behilweng ka bobatsi ke theko eo ho buisanweng ka yona mmarakeng o 

bulehileng pakeng tsa moreki ya ikemiseditseng mmoho le morekisi ya 

ikemiseditseng. 

 

Tse ding tsa dikarolo tse hlobaetsang tseo esale ho ntse ho buisanwa ka tsona di 

mabapi le motheo o behilweng wa theko pakeng tsa dihlopha, mohlala, kadimo e 

pakeng tsa meedi e dipakeng tsa dikhamapni tseo e leng karolo ya sehlopha sa 



matjhabatjhaba. Ho behwa ha theko ya dikadimo tse pakeng tsa dihlopha ho akaretsa 

bokaalo ba sekoloto mmoho le ditjeo tsa sekoloto seo. Kadimo e pakeng tsa dihlopha 

e tla be e hloka theko e nepahetseng ebang bokaalo ba ho tshehetswa ha sekoloto, 

ditjeo tsa sekoloto kapa tsena ka bobedi di le theko e hodimo haholo papisong le 

motheo o behilweng.   

 

Kahoo ho bohlokwa haholo hore ha ho tluwa ditranseksheneng tse pakeng tsa 

dihlopha, motheo ona o behilweng o shejwe ka leihlo le ntjhotjho ka bao e leng karolo 

ya transekshene e jwalo. SARS e tla nka mehato e matla ho sireletsa mokotla wa naha 

ebang mekga e ka fumanwa e thuntheditse motheo ona. SARS e lakatsa ho 

kgothaletsa balefalekgetho bohle bao ka mohlomong ba lakatsang ho fumana dintlha 

tse ding mabapi le ka moo SARS e tlang ho sebetsa ditaba tsena ka teng ho bala 

tlhakisetso ena a phatlaladitsweng. Dikhampani tse welang mokgahlelong wa karolo 

ena ya 31 di tlameha ho ba le leano le tjhaetsweng monwana la theko ya phetiso le 

ikamahanyang le motheo o behilweng mme di boele di be boemong ba ho bontsha 

boikobelo bona le hore leano lena le sebedisitswe ka nepo.  

Ho fumana lesedi le fetang lena, ka kopo ikopanye le SARSMedia@sars.gov.za 

